Тэма: “Усё жыццё ў народзе і з народам". Янка Брыль. Апавяданне “ Галя”. 
Мэта ўрока: 

пашырыць звесткі пра жыццё і дзейнасць Я. Брыля; 

у час даследавання апавядання "Галя"асэнсаваць, у чым заключаецца загадка стылю пісьменніка, як раскрываецца сэнс жыцця жанчыны, у чым яе  шчасце. 
Абсталяванне: партрэт пісьменніка, выстава кніг, вокладкі кніг, ру-                             брыка“Цікава  ведаць".  

На дошцы эпіграф: "Вышэй за ўсё і перш за ўсё – чалавечнасць. 

Я                                                                               Я веру ў гэта ўсё свае жыццё". Я. Брыль
Праект  урока

I. Арганізацыйны момант

II. Работа над тэмай урока

Настаўнік: Сёння нам прадстаўляецца магчымасць звярнуцца да творчасці народнага пісьменніка Беларусі, пранікнёнага лірыка, удумлівага празаіка-аналітыка, псіхолага, мастака, які валодае таямніцай слоўнага жывапісу - Янкі (Івана Антонавіча) Брыля.

"Не трэба ўяўляць, што выдатны мастак, пра якога кажуць "народны", - усяго толькі ідэальны звышправаднік ад народа ў літаратуру, да чытача. Не, ён не толькі перадае, але і выпрацоўвае, стварае тую самую народнасць - талентам, сумленнем, працай, усім сваім жыццём у народзе і з народам".
Алесь Адамовіч.

У створаных Янкам Брылём абаяльных вобразах раскрыты асаблівасці беларускага нацыянальнага характару, апаэтызаваны творчыя сілы, талент нашага народа.
“Хочаце ведаць, што такое беларус? - піша Алесь Адамовіч. 

 Дык у творах ён сам пра сябе раскажа. Угледзьцеся толькі ў яго больш уважліва, услухайцеся ў яго гаворку, мясцовыя і немясцовыя гісторыі і вы сэрцам адчуеце яго паэтычную жыццяздольнасць, якую нішто не здольна знішчыць".
"Пішу жыццё",'- адзначае Я. Брыль, падкрэсліваючы цесную сувязь сваёй творчасці з канкрэтнымі жыццёвымі ўражаннямі, з успамінамі пра людзей, якіх ведаў, з тым, што ім самім зведана, убачана, перажыта.
-
Для пачатку скажыце, што адчувалі вы, чытаючы апавяданне
"Галя"? (вучні адказваюць на пытанне)
-
А вось меркаванне крытыка:
"Тонкі псіхалагічны аналіз, які з'яўляецца характэрнай прыкметай лепшых твораў Я. Брыля, дазволіў пісьменніку па-майстэрску ўзнавіць і асэнсаваць тыя эмацыйныя буры, што сатрасаюць душу састарэўшай ужо Галі, якой "з каханым было цёпла стаяць і на снезе", а цяпер, без яго, "холадна ўжо і на летняй расе"

                                                                                            Дз. Бугаёў.
Настаўнік: Дык якім чынам Я. Брылю ўдаецца так уздзейнічаць на чытача? У чым загадка яго стылю і якая галоўная думка апавядання "Галя"? 

На гэтыя пытанні мы паспрабуем адказаць у ходзе нашага ўрока.


Прыгадайце, у якім годзе напісана апавяданне “Галя"? (1953 год)
Калі пачалася літаратурная дзейнасць? Які твор Я. Брыль лічыць пачаткам сваёй творчасці? ("Марыля" 1937-1943)
Вучань: Сваё пісьменніцкае прызнанне Янка адчуў яшчэ ў маленстве. Свой першы верш напісаў на пашы, калі яму было 9 гадоў. А першыя свае апавяданні ён напісаў у 1937-1938 гадах. Сярод іх і апавяданне "Марыля", якое Я.Брыль лічыць пачаткам сваей творчай біяграфіі.
Як жа суадносяцца жыццё і творчасць пісьменніка? (Кароткае
паведамленне пра творчасць пісьменніка).
Настаўнік: "Песняй каханню" назваў калісьці Барыс Бур'ян апавяданне "Галя". Такі сапраўды галоўны настраёвы матыў апавядання. Але ідэйны сэнс яго значна шырэйшы.

Як вы думаеце, ці толькі само каханне тут на першым месцы? (Не само каханне, а суровая праўда рэчаіснасці, у якой жыве, працуе галоўная гераіня.)

3 кім сустрэлася на сваім жыццёвым шляху Галя? (Гэта Сяргей
Юрачка, Мікола Хамёнак, яго маці і бацька).

Як жа склаўся лес Галі, Сяргея, Міколы, чый жыццёвы шлях
самы складаны і самы шчаслівы, ці толькі каханнем да Сяргея напоўнена жыццё Галі, у чым хараство гераіні? На гэтыя і іншыя пытанні паспрабуем знайсці адказ, аналізуючы апавяданне Я. Брыля "Галя". Далейшая праца будзе весціся ў групах.
Заданнігрупам.
1
картка

Першая прыгажуня ў Гаросіцы.
1) Чьм вылучалася Галя сярод сваіх аднагодкаў?
2) Каханне Галі і Сярожы
3) Галя ў сям'і Хамёнкаў
2 картка

Сяргей Юрачка - герой свайго часу. У чым шчасце чалавека?
3 картка

Данька Хамёнак. Маральнае і духоўнае аблічча гэтага героя (звярнуць увагу на мастацкую дэталь, праз якую раскрываецца характар героя, адносіны яго да навесткі).
4 картка

Мікола Хамёнак. Што ўяўляе ён сабою як чалавек? Чаго чакаў ён ад жыцця?
5 картка

Галя ў сям'і Хамёнкаў. Які ўплыў зрабіла на яе светапогляд жыццё ў гэтай сям'і? Уявіце сабе і тое, якой бы яна магла стаць?
Настаўнік: А зараз мы даследуем пытанне “Шчаслівая ці няшчасная галоўная гераіня апавядання?” метадам “Перакрыжаваная дыскусія” (Вучні займаюць”вуглы” ў  адпаведнасці са сваімі меркаваннямі.Дыскусія. Падвядзенне вынікаў дыскусіі).

Ці адчуваецца ў апавяданні голас аўтара? Як ён адносіцца да гераіні?
У чым, на думку Я. Брыля, заключаецца шчасце чалавека? Як гэта
праблема вырашаецца ў апавяданні?
(Я.Брыль гэту праблему вырашае вельмі гуманістычна: шчасце -тады, калі тваё жыццё напоўнена працай, барацьбой, калі ты з народам, калі ў цябе вялікае каханне, калі ты і тваё жыццё патрэбны другім, калі ты жывеш клопатамі пра дзяцей, якія радуюць цябе сваімі поспехамі).
Настаўнік: Сапраўды, у Галі было вельмі складанае жыццё, аднак яна не растраціла свае духоўныя сілы, не адасобілася, не замкнулася ў сваім горы, а пайшла да грамады, дзе Іван Чарнагрэбень, дзе Сяргей Юрачка, дзе шмат працавітых і шчырых людзей.
Рэфлексія.
Чаму вучыць нас гэты твор?
Што вынеслі вы з гэтага апавядання?
Над якімі праблемамі прымушае нас задумацца аўтар? (Чалавек павінен заставацца чалавекам незалежна ад абставін)
Дамашняе заданне.

Напісаць сачыненне-разважанне "Шчасце чалавека - у чым яно?" 

